LEHEN IRAKURGAIAK

Les autres textes de Fêtes et Saisons ne sont pas encore disponibles ici,
 ils le seront au fur et à mesure de leur utilisation prochaine
5 - Tobiren liburutik 
Tb 8
Eztei arratsean, Tobik erran zion Zarari : 

“Saindu herri baten umeak gira, eta ez gintazke elgarri junta, 

Jainkoa ezagutzen ez duten jendeen gisa.” 

Biak xutitu ziren eta batean hasi kartsuki otoitzean. 

Jainkoari galdegiten zioten bere laguntza.  Tobik zion : 

“Jauna, gure aiten Jainkoa, zeru lurrek benedika zaitzatela, 

bai eta itsaso, iturri, ibaiek eta heietan diren kreatura guziek. 

Zuk duzu egin Adam lurreko buztinetik, zuk diozu eman Eba laguntzat. 

Eta orai Jauna, badakizu Izraelgo alaba hau hartzen dutala, 

ez ene gutizia txarren betetzeko, bainan bakarrik familia baten moldatzea gatik 

zure izenaren benedikatzeko menderen mendetan.” 

Zarak erran zuen halaber : 

“Urrikal zakizkigu Jauna, urrikal zakizkigu ; 

zorionean biziko ahal gira xahartasuneraino biak elgarrekin.”

17 - Jondoni Joaniren lehen epixtolatik
3,18-24

Ene haurtxoak,

ez dezagun hitzez eta mihiz maita, bainan egitez eta egiaz.

Hortarik jakinen dugu egiarenak girela,

eta Jainkoaren aitzinean bihotza bakean izanen dugu.

Zeren gure bihotzak kondenatzen bagaitu ere,

gure bihotza baino handiagoa da Jainkoa, eta denak badazki.

Nere maiteak, gure bihotzak kondenatzen ez bagaitu,

fidantzia osoan jo dezakegu Jainkoarenganat.

Eta eskatu guzia ardiesten dugu harenganik,

haren manamenduak begiratzen baititugu, eta atsegin zaiona egiten.

Eta huna Jainkoaren manamendua:

sinets dezagun haren Seme Jesu Kristo baitan,

eta elkar maita, manatu daukun bezala.

Haren manamenduak begiratzen dituena

Jainkoa baitan dago, eta Jainkoa haren baitan.

Eta gure baitan dagolako seinalea hau da:

Berak eman daukun Izpiritua.

18 - Jondoni Joaniren lehen epixtolatik
4, 7-12

Maite maiteak,

elkar maita dezagun, maitasuna Jainkoarenganik baita. 

Maitatzen duena Jainkoarenganik sortua da

eta Jainkoa ezagutzen du.

Maitatzen ez duenak ez du Jainkoa ezagutzen,

Jainkoa maitasun baita.

Hara nola agertu den Jainkoaren gureganako maitasuna:

Jainkoak bere Seme bakarra mundurat igorri du

haren bidez bizi gaitezen.

Huntan da maitasuna: ez dugu, guk, Jainkoa maitatu,

Harek gaitu maitatu,

eta bere Semea igorri du

gure bekatuengatik eskainia den oparia.

Maite maiteak,

Jainkoak hola maitatu izan bagaitu,

guk ere elkar maitatu behar dugu.

Jainkoa ez du nehork nehoiz ikusi.

Bainan, elkar maitatzen badugu,

Jainkoa gure baitan dago,

eta haren maitasuna bere beterat heldua da gure baitan.

181 - Jondoni Joaniren Apokalipza Iiburutik
19, 1. 5-9a

Nik, Joanik,

jendetze handi baten bezalako mintzo ozena entzun nuen zeruan,

erraiten : " Alleluia !

Gure Jainkoarenak dira salbamendua, aintza eta indarra."

Eta tronutik mintzo bat atera zen, ziona:

" Goretsazue gure Jainkoa haren zerbitzari guziek,

eta haren beldurra duzuen guziek, ttipi ala handi."

Orduan entzun nuen jendetze handiaren mintzoa bezalakoa,

ur handien eta ortzantz indartsuen burrunba bezalakoa, erraiten :

" Alleluia! Errege jarri da gure Jauna, Jainko ahalguziduna.

Bozkaria gaitezen, egin besta eta eman diezogun aintza,

zeren horra Bildotsaren ezteiak.

Apaindua dago haren emaztea,

Jainkoak eman baitio jantzi zoragarria,

liho garbiz eta distiratsuz egina,

— lihoa, fededunen egintza onak dira —."

Gero, aingeru batek erran zautan :

" Izkiria : Dohatsu Bildotsaren ezteietara deituak !"

Jaunari kantu zor baitzaio !
13. Herriak Jauna, badu Jainko,

      Hura dohatsu sekulako.

14. Zeru gainetik Jauna dago

      Gizasemeri so eta so.

15. Bere zerutik ukurtua,

      Begien pean du mundua.

16. Harek du dena moldatua,

      Bai gizon bihotz bai eskua.

17. Armada gaitzak deus ez dire,

      Gerla gizonak fitsen pare.

18. Zaldi azkarra zer da ere ?

      Indar gaitza deus berez bere.

19. Huna bai Jauna dena begi,

      Hari daudenen zain egoki.

20. Heriotzetik ditzan jalgi.

      Eta nasaiki eman ogi.

EBANJELIOAK

10 - Jesu Kristoren ebanjelioa, San Marken liburutik.

Egun hartan, Jesusek erran zuen : 

“Munduaren hastetik, gizona egin zuelarik, 

Jainkoak gizon eta emazte egin zituen. 

Horra zergatik gizonak utziko dituen bere aitamak, 

josiko da bere emazteari, eta biak bat izanen dira. 

Hola ez dira gehiago biga, bainan bat. 

Beraz Jainkoak batetaratu duena, ez beza gizonak berex.”

